
ᑕᐃᒎᓯᖓ: ᐊᕙᑎᒥ ᐅᔭᕋᓕᕆᓂᖅ ᓄᓇᒥᐅᑕᓕᕆᓂᕐᓗ, South Fiord, Axel Heiberg Island, ᓄᓇᕗᒻᒥ 

ᖃᐅᔨᓴᖅᑎᓪᓗᐊᑕᖅ: ᒪᕇ-ᑭᓘᑦ ᐅᐃᓕᐊᒻᓴᓐ, ᓄᓇᒥᐅᑕᓂᑦ ᓈᓴᐃᔨᒃᑯᑦ ᑲᓇᑕᒥ 

ᓇᒦᒐᔭᕐᓂᖓ: Axel Heiberg Island, ᓄᓇᕗᒻᒥ 

ᖃᖓᒃᑯᑦ: ᔪᓚᐃ 3-ᒥᒃ 20-ᒧᑦ, 2013 

 

ᐅᓂᒃᑳᖓ 

ᖃᐅᔨᓇᓱᒍᒪᓂᐊᖅᑐᑦ ᐅᔭᕋᓐᓂᐊᕐᕕᒻᒥ ᑯᕕᔭᐅᓂᑯᒥᓃᑦ ᐃᑦᑎᖃᑦᑕᕐᒪᖔᑕ ᓄᓇᒥ ᑰᒋᔭᓂᓗ ᖃᓂᑦᑐᓂ ᓄᓇᐅᑉ ᐊᑖ 

ᖁᐊᓲᖑᓂᖓᓃ. ᓇᓗᓇᐃᖅᓯᓇᓱᒐᔭᖅᐳᒍᑦ ᓄᓇᓐᖑᐊᑎᒍᓪᓗ ᑎᑎᖅᑐᕐᓗᒋᑦ ᒪᓐᖏᖃᑦᑕᓲᑦ. ᐃᓚᖏᓐᓂ ᑕᒪᒃᑯᐊ 

ᒪᓐᖏᖃᑦᑕᓲᑦ ᐅᔾᔨᖃᐸᓗᓲᖑᕗᑦ ᓱᕈᓐᓇᖅᑐᓂᑦ ᐅᔭᕋᓐᓂᐊᕐᕕᒻᒥ ᑯᕕᔭᐅᓂᑯᒥᓂᕐᓂᑦ. ᐱᑕᖃᑦᑕᐅᑎᒋᓂᖓᓄᑦ Axel 

Heiberg Island-ᒥ ᐊᒻᒪ ᓄᓇᐅᑉ ᐊᑖ ᖁᐊᖃᑦᑕᓲᖑᓪᓗᓂᓗ ᐱᒻᒪᑦ. ᑕᒪᑐᒨᓇ ᖃᐅᔨᓇᓱᒍᓐᓇᕋᔭᖅᐳᒍᑦ ᑕᒪᒃᑯᐊ 

ᐊᖓᓯᒃᑐᒧᑦ ᖃᓄᐃᓕᖓᓲᖑᓂᖏᓐᓂᑦ, ᓄᓇᐅᑉᓗ ᐊᑖ ᖁᐊᖑᑎᓪᓗᒍ ᐊᒻᒪᓗ ᖃᓂᒋᔭᓃᑦᑐᓄᑦ ᑰᖑᔪᐃᑦ ᑕᓯᕐᓄᓪᓗ. 

ᑐᑭᐊᒃᑲᓐᓂᕐᓗᒋᑦ ᑕᒪᒃᑯᐊ ᐋᖅᑮᔾᔪᑎᓕᐅᕈᓐᓇᖅᓯᒐᔭᖅᐳᒍᑦ ᐊᑐᖅᑕᐅᔪᓐᓇᖅᑐᓂ ᐅᔭᕋᓐᓂᐊᕐᕕᓐᓂ ᐅᑭᐅᖅᑕᖅᑐᒥ. 

 

ᐱᓕᕆᓂᐅᒐᔭᖅᑐᐃᑦ 

 

ᑎᓴᒪᐃᑦ ᓄᓇᒥᐅᑕᓕᕆᔩᑦ ᖃᖓᑕᑎᑕᐅᓂᐊᖅᐳᑦ ᖃᐅᔨᒋᐊᕐᕕᒋᓂᐊᖅᑕᒥᓄᑦ ᒪᕐᕈᓕᕋᓛᑎᒍᑦ ᖁᓛᒎᓕᒃᑯᓪᓗ 

ᖃᐅᓱᐃᑦᑐᒥᒃ ᔪᓚᐃ 2013 ᐱᒋᐊᓕᖃᑖᕐᓂᖓᓂ. ᐊᑕᐅᓰᓐᓇᕐᒥᒃ ᑐᐱᖅᓯᒪᕕᖃᕋᔭᖅᐳᒍᑦ ᖃᐅᔨᓴᕐᓂᓕᒫᑦᑎᓐᓂ 

ᑰᖃᕐᕕᓕᒻᒥᒃ, ᑎᑎᕋᕐᕕᓕᒻᒥᒃ ᐊᒻᒪᓗ ᑎᓴᒪᓂᑦ ᓯᓂᒃᑕᕐᕕᓐᓂᑦ ᑐᐱᕐᓂᑦ. ᐱᐊᓂᒃᑯᑦᑕᓗ ᐅᑎᖅᑎᒐᔭᖅᐸᕗᑦ ᑐᐱᕐᕕᒋᔭᕗᑦ 

ᐃᓕᖅᑯᓯᕆᓚᐅᖅᑕᖓᓄᑦ ᐊᐅᓪᓚᕐᓂᐊᓕᕈᑦᑕ. ᓄᓇᓐᖑᐊᑎᒍᑦ ᑎᑎᖅᑐᒐᐃᒐᔭᖅᐳᒍᑦ ᓄᓇᒥᐅᑕᓂᓪᓗ ᓄᐊᓴᐃᓗᑕ 

ᐱᓱᓪᓗᑕ ᐱᓕᕆᐊᕆᓗᑎᒍ Axel Heiberg Island ᐱᓇᓐᓇᖅᐸᓯᐊᓃᓪᓗᑕ. ᐱᔭᕇᓕᕈᑦᑕᓗ ᖃᓗᓯᓂᐊᖅᐳᒍᑦ ᑰᓐᓂᑦ 

ᒪᕐᕋᖏᓐᓂᑦ ᒪᓐᖏᖅᑕᖅᑐᖁᑎᖏᓐᓂᓪᓗ ᐊᑐᕐᓗᑕ ᖁᓛᒎᓕᒻᒥᒃ. 

ᒪᑯᓂᖓ ᓄᐊᓴᐃᒐᔭᖅᐳᒍᑦ ᐅᔭᖅᑲᓂᑦ, ᐃᔾᔪᒥᒃ, ᑰᑦ ᒪᕐᕋᓐᖏᓐᓂᑦ ᐊᒻᒪ ᐃᒪᖏᓐᓂᑦ. ᓄᐊᓴᐃᓂᖃᕋᔭᖅᐳᒍᑦ ᖃᐃᖅᓱᓂ 

ᐊᒻᒪᓗ ᐃᔾᔪᖃᖅᑐᓂ ᐆᑦᑐᖅᑕᐅᓯᒪᓗᑎᑦ ᒪᓐᖏᖃᑦᑕᖅᑐᓃᑦᑐᓂ. ᓄᐊᓴᖅᑕᐅᔪᓕᒫᑦ ᖁᓛᒎᓕᒃᑯᑦ 

ᖃᐅᓱᐃᑦᑐᓕᐊᕈᔾᔭᐅᒐᔭᖅᐳᑦ ᐊᒻᒪᓗ ᒪᕐᕈᓕᕋᒫᑎᒍᑦ ᑕᐃᑲᓐᖓᓪᓗ ᐊᐅᓪᓚᖅᑎᑕᐅᓗᑎᑦ ᐋᑐᐊᒧᑦ. 

 

ᐱᓕᕆᕕᑦᑎᓐᓂ ᖃᐅᔨᓴᐃᑎᖃᕐᕕᑎᓐᓂᓪᓗ ᐊᓪᓚᐸᓪᓕᐊᔭᕗᑦ ᓴᖅᑭᖅᑎᑕᐅᓕᕋᔭᖅᐳᑦ ᓄᓇᓐᖑᐊᓕᐊᖑᔪᑎᒍᑦ, 

ᒐᕙᒪᒃᑯᓐᓄᑦ ᐅᓂᒃᑳᓂ ᐅᖃᓕᒫᒐᓕᐊᓂᓗ, ᑲᑎᒪᓂᕐᓂ ᐅᓂᒃᑳᕆᐊᖅᑐᕈᑕᐅᓗᑎᓪᓗ ᐊᒻᒪᓗ ᑭᓪᓕᓯᓂᐊᖅᑎᓄᑦ 

ᐅᖃᓕᒫᒐᕐᓂ. ᑕᒪᓐᓇᓗ ᐱᓕᕆᐊᕆᔭᕗᑦ ᐅᓂᒃᑲᐅᓯᐅᒍᓐᓇᕐᓂᐊᖅᑐᓂ ᓄᓇᑦᑎᐊᖅ ᓂᐅᔅᑯᓐᓄᑦ ᐊᒻᒪᓗ PCSP  

Science Report-ᑯᑎᒍᑦ. ᖃᐅᔨᓇᓱᒻᒥᔪᒍᑦ ᖃᓄᖅ ᖃᐅᓱᐃᑦᑐᒥ ᖃᕐᒪᖅᑕᓕᒃ ᐃᓕᓐᓂᐊᕕᒻᒥ ᐃᓕᓐᓂᐊᖅᑏᑦ 

ᐱᖃᑕᐅᔪᓐᓇᕋᔭᕐᒪᖔᑕ ᐃᑲᔪᖅᑎᒋᓗᒋᑦ ᑲᓇᑕ-ᓄᓇᕗᒻ ᓄᓇᒥᐅᑕᓕᕆᓂᕐᒧᑦ ᑎᑎᕋᕐᕕᒃ ᐃᖃᓗᓐᓃᑦᑐᖅ. 

ᐱᓕᕆᖃᑕᒋᒻᒪᔭᕗᑦᑕᐅᖅ Hugh-John MacIssac, ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᖏᑦ, ᐃᖃᓗᑦᑑᑦᑎᐊᒥᒃ 

ᑕᑯᕋᓐᓈᕐᕕᐅᔪᓐᓇᕋᔭᖅᑐᒥ PCSP ᒪᑐᐃᖓᑎᑦᑎᓕᕈᑎᑦ 2014-ᖑᓕᖅᐸᑦ. 


